
MOSHON 
Konseho Insular di entidat publiko di Boneiru den reunion publiko dia 19 di oktober 2021 . 

Konsiderando 

Ku den reunion publiko awe dia 19 di oktober 2021 , ku gran probabilidat, Konseho 

Insular lo bai di akuerdo ku e ordenansa ku ta regla prohibishon di produktonan di 

plestik desachabel na Boneiru; 

Ku Kolegio Ehekutivo komo tal a duna oido na petishon di Konseho Insular pa medio 

di un moshon di dia 30 di oktober 2018; 

Ku e moshon di dia 30 di oktober 2018 a instrui Kolegio Ehekutivo pa drenta un 

trayekto pa yega na prohibishon di uso di baki di kuminda di fom, saku di plestik 

desechabel i richi di plestik ku ta usa un biaha so; 

Ku den Karibe i Latino Amerika paisnan mas i mas ta bin ku lei pa toke ta trata 

prohibishon, pero tambe impuesto i teknologia inovativo; 

Ku esaki ta yuda pa restring! produkshon i konsumo di produktonan di plestik 

desachabel, pa asina redusi e impakto dafiino na nos medio ambiente ku esaki ta 

kousa riba tera pero aun mas na nos laman i animalnan marino ; 

Ku Konseho Insular ta konsiente ku mas akshon i medida mara den lei i regla mester 

keda implementa, pa kombati e polushon destruktivo ku produktonan di plestik 

desechabel ta okashona; 

Ta disdi 

Pa instruf Kolegio Ehekutivo pa sigui amplia riba e ordenansa pa inklui mas 

produktonan di plestik desechabel ku ta malu pa nos medio ambiente; 

Pa instrui Ko legio Ehekutivo pa sondia e posibilidat i despues konhutamente ku 

Konseho Insular introdusi un asina yama dep6sito (statiegeld) riba produktonan 

desechabel manera bater di plestik. 

I ta pasa pa ordu di dia. 

